
Pou Piblikasyon Imedyat: 7 out 2012 

GOVENE CUOMO ANONSE SIPO BO KOTE LEJISLATE, TOWN SUPERVISORS POU NOUVO PON KAP 
RANPLASE TAPPAN ZEE A 

 
Jodi a, Gouvènè Andrew M. Cuomo te anonse lòt sipò bò kote lejislatè leta ak sipèvizè vil nan Konte 
Rockland ak Westchester pou aktyèl plan pou konstwi yon nouvo pon pou ranplase Tappan Zee a.  
 
“Sipò pou yon nouvo plan pour ranplase vye Tappan Zee a kontinye ap gwosi ofiamezi nap rankontre ak 
abitan Hudson Valley pou diskite poukisa konstriksyon yon nouvo pon se opsyon pi entelijan an,” te 
deklare Gouvènè Cuomo. “Nouvo pon an pral ofri plis sekirite, gen mwen blokis epi pare pou jere 
transpò piblik, epi pwojè a pral kreye djòb ki nesesè anpil nan rejyon an.” 
 
“Bagay yo klè nan sa ki gen pou wè ak Tappan Zee a: Sa pa fè sans pou depanse santènn dola toll pou 
yon pon ki pa ka satisfè bezwen nou yo kounye a ak alavni. Olyedesa, li lè pou kontinye ak plan Gouvènè 
Cuomo pou konstwi yon nouvo pon ki pral sèvi bezwen rejyon nou an nan zafè transpò jiska pwochen 
syèk la. Nou te pale sou sa pandan 15 lane; tan pawòl fini, li tan pou konstwi pon an,” te deklare Manm 
asanble Robert Castelli. 
 
“Pa gen yon senp solisyon pou ‘pwoblèm Tappan Zee’ rejyon nou an.  Swa nou depanse milya pou pase 
men nan pon ki egziste deja, swa nou depanse yon ti jan mwens pou konstwi yon nouvo pon ki pare pou 
transpò, kap konsi pou kenbe plis machin nan yon anviwonman sikilasyon pi sekiritè. Chwa entelijan an 
klè, mwen sipòte plan pou konstwi yon nouvo pon kounye a,” te di Manm asanble Sandy Galef. 
 
“Meyè fason pou pote soulajman pou vwayajè kap travèse Tappan Zee yo se vanse ak plan Gouvènè 
Cuomo a pou konstwi yon nouvo pon ki pral genyen wwa pou bis nan banlye yo depi jou li ouvri a eki 
pral konstwi pou akomode kelkeswa transpò piblik kominote nou an deside kontinye avè l alavni. Pwojè 
sa ap kreye tou 45.000 djòb lokal ki nesesè anpil epi kap gen gwo enpak pozitiv sou ekonomi rejyonal 
nou an,” te di Manm asanble Shelley Mayer. 
 
“Opsyon entelijan ak responsab se fè yon envestisman alontèm ak konstriksyon yon pon nèf, ki pare pou 
transpò kap ofri meyè sèvis pou vwayajè bis yo touswit. Kontinye ap envesti nan vye pon ki egziste deja 
pral koute osi chè epi pap rezoud pwoblèm vwayajè nan Konte Rockland ap konfwonte chak you,” te 
deklare Sipèvizè Vil Ramapo, Christopher St. Lawrence. 

“Plan Gouvènè a pou ranplase Tappan Zee an pral bay chofè yon wout ki mwen anbouteye, pi sekiritè 
pou travèse Hudson lan, epi li pral sipòte kreyasyon 45.000 djòb yo estime ki nesesè anpil nan rejyon 
nou an. Pa gen lòt altènatif ki ofri benefis sa yo bay kominote nou yo,” te di Sipèvizè Vil Clarkstown Alex 
Gromack. 
 
“Yon egzamen apwondi opsyon ki genyen pou Tappan Zee a montre klè plan Gouvènè Cuomo a se meyè 
fason pou pwosede. Li ta iresponsab  pou kontinye depanse santèn milyon kou kenbe yon vye pon 
alòske nou ka fè yon envestisman rezonab alontèm nan yon pon nèf, ki ofri plis sekirite epi tou pare pou 
transpò,” te di Sipèvizè Vil Haverstraw Howard T. Phillips.  

Nouyòkè ka wè opsyon toll, soumèt kesyon ak enkyetid yo sou pwojè a atravè www.NewNYBridge.com 
oubyen rele nimewo gratis sa, 855-TZBRIDGE. Sitwèb la montre tou videyo rankont kominotè yo ak yon 
bazdone tout dokiman ki kreye pandan 10 dènye lane yo sou Pon Tappan Zee a. Yon kont Twitter ouvri 
pou pwojè Tappan Zee, epi Nouyòkè ka resevwa mizajou lè yo swiv @NewNYBridge. 

